
Patipri, Senbolis, ak Pwopagann
LEKTI #2
Non: ________________________

Dat: _________________________



SS.7.CG.2.9 Eksplikasyon pou Kritè Referans 2: Elèv yo pral evalye kòman patipri, senbolis, ak pwopagann ka afekte opinyon piblik.




Patipri, senbolis, ak pwopagann ka enfliyanse opinyon piblik (fason sitwayen yo panse sou kandida yo oswa pwoblèm yo). Medya yo jwe yon wòl enpòtan nan enfliyanse opinyon piblik.
Pafwa, enfòmasyon medya yo bay piblik la gen patipri. Patipri vle di yo favorize yon bò plis pase yon lòt nan fason yo prezante enfòmasyon an. Patipri medya yo ka fèt lè medya yo deside kisa yo rapòte ak kantite enfòmasyon pou yo pataje ak piblik la; sa a se yon pwoblèm pou piblik la paske yo sèlman jwenn sèl pati nan istwa ke medya vle yo tande a.
Senbolis se itilizasyon deseri senbòl pou fè pase yon mesaj. Medya yo gendwa itilize senbolis kòm yon "rakousi" pou fè pase mesaj yo a bay sèten gwoup; sa a ka yon pwoblèm paske anpil nan senbòl yo ka gen yon sans negatif pou kèk moun.
Pwopagann sanble ak patitpri ak senbolis nan sans ke yo itilize yo tout pou konvenk; men pwopagann itilize plis mezi ki ekstrèm yo pou kominike yon mesaj an patikilye. Pwopagann apiye sou sisite emosyon nan espektatè a olye de rezon pou kominike oswa kwè yon bagay nan yon sètèn fason. Pwopagann ka gen ladan senbòl yo, yon postè, oswa yon piblisite nan televizyon.
Men kèk egzanp pwopagann ki selèb yo:
Egzanp #1: Tonton Sam

Postè sa a se youn nan pyès pwopagann ki pi selèb nan Istwa Etazini. Alabaz li te sipoze sèvi kòm kouvèti yon revi pandan Premyè Gè Mondyal la pou ankouraje sitwayen Ameriken yo prepare yo pou lagè. Piske postè sa a te sitèlman popilè, Prezidan Franklin Roosevelt te deside itilize postè pwopagann sa a pou ankouraje jenn gason yo enskri nan Lame Amerikèn lan pandan Dezyèm Gè Mondyal la. Koulè patriyotik yo ak eslogan "We Want You!" a (Nou Vle Ou!) se bon jan egzanp ki montre fason gouvènman an te itilize senbolis ak pwopagann pou fè popilasyon Amerikèn lan santi yo yon sètèn mannyè. Li te jwe yon wòl nan fè anpil santèn milye gason deside se te devwa patriyotik yo pou yo enskri nan Lame a pandan Dezyèm Gè Mondyal la.

Egzanp #2: Rosie Larivtèz

Pandan Dezyèm Gè Mondyal la, fanm yo nan Etazini te okipe pòs travay yo pa te janm konn okipe anvan. Te gen anpil santèn milye gason Ameriken te enskri nan lame a, epi yo te bezwen fanm yo ranplase yo nan divès kalite travay diferan. "Rosie Larivtèz", ki nan foto sa a la, te vizaj kanpay pwopagann ki te ankouraje fanm yo pou yo fè devwa patriyotik yo epi okipe pòs travay nan endistri ameman an (pou yo fabrike zam afe, minisyon, ak lòt kalite zam yo). "Rosie" te vin yon senbòl selèb pou montre fason fanm Amerikèn yo te soutni peyi a pandan Dezyèm Gè Mondyal la.patipri - yon preferans, yon opinyon oswa yon atitid ki an favè yon fason panse oswa yon santiman plis pase yon lòt
medya - fòm pliryèl mo "medium," ki refere a plizyè mwayen kominikasyon. Pa egzanp, televizyon, radyo, jounal yo ak Entènèt (wèb) la se divès kalite medya yo ye. Yo ka itilize tèm lan tou pou dekri ansanm òganizasyon laprès yo kòm yon gwoup antye.
pwopagann - metòd yo itilize pou simaye lide oswa enfòmasyon nan objektif pou ede oswa fè yon enstitisyon, yon koz, oswa yon moun mal
senbolis - itilizasyon yon bagay pou reprezante deseri lide oswa kalite

